სსიპ - ქედის მუნიციპალიტეტის სოფელ ძენწმანის საჯარო სკოლის ბიბლიოთეკაში არსებული მდგომარეობა

1. სკოლის მისიის, მიზნებისა და ამოცანების წარმატებით შესრულების საქმეში მნიშვნელოვანი როლი ენიჭება სასკოლო ბიბლიოთეკას. ბიბლიოთეკის უმთავრეს ამოცანას წარმოადგენს მოსწავლეთა და პედაგოგთა საბიბლიოთეკო და საინფორმაციო მომსახურება, წიგნიერი გარემოს შექმნა სკოლაში, სასწავლო პროცესის უზრუნველყოფა ინფორმაციის ტრადიციული და თანამედროვე საშუალებებით. ძენწმანის საჯარო სკოლის ბიბლიოთეკაში ინფრასტრუქტურა და მატერიალურ-ტექნიკური ბაზა აკმაყოფილებს პირობებს, არის აღჭურვილი საჭირო ინვენტარით. ასევე, სწავლა-სწავლების პროცესისათვის აუცილებელ მოთხოვნებსაც აკმაყოფილებს.
2. სკოლაში ფუნქციონირებს სასკოლო სასწავლო გეგმის შესაბამისი ბიბლიოთეკა დაახლოებით 3 000 ერთეული წიგნადი ფონდით. ფონდი შედგება მხატვრული, სამეცნიერო, ტექნიკური, ლიტერატურული, სხვადასხვა გამოცემისა და თემატიკის ენციკლოპედიები და მოსწავლეთა საჭიროებისათვის ყველა კლასის სასკოლო სახელმძღვანელოებისგან, რომლებიც შეესაბამება სასწავლო გეგმას.
3. რაც შეეხება ელექტრონულ წიგნებს, სამწუხაროდ არ გააჩნია ჩვენს საგანმანათლებლო დაწესებულების ბიბლიოთეკას.
4. სსიპ - ქედის მუნიციპალიტეტის სოფელ ძენწმანის საჯარო სკოლაში ბიბლიოთეკარი დასაქმებულია 2021 წლის ნოემბრიდან, რომელიც არის ა(ა)იპ საქართველოს საპატრიარქოს წმინდა ტბელ აბუსერისძის სახელობის სასწავლო უნივერსიტეტის სტუდენტი.
5. ბიბლიოთეკის ჭეშმარიტ ფუნქციას შეადგენს მოსწავლეთა გონებრივი შესაძლებლობების თვითრეალიზაცია, მათი ინტელექტუალური ზრდა, სასწავლო საგნების შეგნებული შესწავლა. ბიბლიოთეკაში არსებული მეცნიერულ-პოპულარული გამოცემები სხვადასხვა დარგში ამ მიზანს ემსახურება. ბოლო სამი წლის სტატისტიკა ასეთია:
ა. მოსწავლეები აქტიურად სარგებლობენ სკოლის ბიბლიოთეკაში არსებულ წიგნებს;
ბ. როგორც დაწყებითი, ისე საბაზო საფეხურის მოსწავლეები;
გ. მოთხოვნადია როგორც მხატვრული, ისე თემატური ლიტერატურა;
დ. ყოველწლიურად ხდება წიგნადი ფონდის შევსება.
6. სასკოლო ბიბლიოთეკა აქტიურად ჩართულია სწავლების პროცესში. იგი ასრულებს არამარტო წმინდა საბიბლიოთეკო პროცესებს, არამედ აქტიურად უწყობს ხელს ინფორმაციული განათლების ელემენტების გაცნობა-სწავლებასა და მოსწავლეთა შემეცნებითი საქმიანობის აკადემიურ დონეზე წარმართვაში.
7. ძენწმანის საჯარო სკოლა ადგილობრივი რესურსცენტრიდან სისტემატურად იღებს დამხმარე სახელმძღვანელოებს. ასევე, სხვადასხვა გამომცემლობისგან შემოთავაზებულ სახელმძღვანელოებსაც ღებულობს ხშირად.
8. თუ არის ისეთი სკოლები, რომელსაც არ გააჩნია ბიბლიოთეკა და არ აქვს საჭირო ინვენტარი. სასურველია, ბიუჯეტიდან გამოყონ თანხა და მიაწოდონ სხვადასხვა დამხმარე სახელმძღვანელოები.
9. სასკოლო ბიბლიოთეკამ მკითხველთა გააქტიურებისა და მოსწავლეთა წიგნიერების დონის ამაღლების საქმეში უნდა გამოიყენოს მკითხველებთან მუშაობის სხვადასხვა მეთოდები და ფორმები, როგორიცაა ლიტერატურული თამაშები, ვიქტორინები, ლიტერატურული დღესასწაულები, მკითხველთა კონფერენციები, სპექტაკლები, წიგნის კვირეულები და სხვა.
10. ჩვენი საგანმანათლებლო დაწესებულების ბიბლიოთეკის განვითარებისთვის კარგი იქნება, თუ გვექნება ელექტრონული წიგნები.
